
                            IZVJEŠTAJ 
       O RADU SPORTSKO RIBOLOVNOG SAVEZA FEDERACIJE BIH ZA 2013.GOD.

Sportsko ribolovni savez Federacije BiH  godinu  je započeo je Izbornom Skupštinom koja je organizovana  26.01.2013. godine u Donjem Vakufu. Na Skupštini je usvojen Program rada Skupštine  za 2013 .godinu ,
izvršnih organa, te  raznih komisija.

RAD IZVRŠNOG ODBORA:
Izvršni odbor  u 2013.godini održao je 3.redovne sjednice i jednu izvanrednu sjednicu na kojima su  razmatrana između ostalog slijedeća  pitanja:

Usvojena je i Izvještaj o Finansijskom poslovanju saveza za 2012 godinu, razmatran Izvještaj o radu za 2013 godinu, te rad komisija Upravnog odbora,Takmičarske komisije, komisije za dodjelu priznanja  itd.

a) Prvi kvartal
U prvom kvartalu aktivnost je bila usmjerena u uključivanje članica na organizaciji Izvještajne Skupštine, provođenja aktivnosti kod članica  da se na temelju kriterija izaberu naši delegati u organe  upravljanja Sportsko ribolovnog saveza  Bosne i Hercegovine u  upravni odbor Saveza BiH  6 članova,Takmičarsku komisiju 3. člana i  Nadrorni odbor  SRS BiH 1. član.
Očekivalo se donošenje novog Zakona o slatkovodnom ribarstvu Federacije BiH, nažalost isti nije ni do danas donesen, iako je po obavještenju iz Ministarstva poljoprivrede  FBiH, prije mjesec i pol stavljen ponovo u parlamentarnu proceduru.

Održana je Skupština SRS Federacije BiH u Donjem Vakufu, bez problema, da bi do manjeg incidenta došlo poslije Skupštine,a čiji je povod bio nacionalistička izjava sekretara SRS  BIH Rifeta  Hadžihasanović a, koja je nakon Skupštine imala za povod niz nepotrebnih objašnjavanja, optuživanja, da bi se postupilo po Zaključku , 
 Upravnog odbora, inzistiralo se na njegovoj smjeni i isti je na Upravnom odboru SRS BiH, odnosno na Skupštini na zahtijev delegata iz našeg Saveza smjenjen, zbog niza negativnosti i zloupotreba u radu, kako u radu saveza BiH tako i kada je radio u savezu Federacije BiH gdje je također smjenjen.
Stručna služba u tom periodu pomagala je  rad članica ,izdavala potrebna dokumenta za apliciranje  na razne natječaje za dobivanje novčanih sredstava.
Služba je ostvarila kontakte sa susjednom Hrvatskom , županijom Splitsko-dalmatinskom i uključila 3 naša društva iz  Herceg-Bosanske županije i ZHŽ u pograničnu saradnju  oko izrade zajedničkih programa i 
osiguranje sredstava iz fondova Evropske unije.
b) Drugi kvartal
U drugom kvartalu  Takmičarska komisija i sudijska komisija izvršile su sve pripreme da bi se organizirala Federalna prvenstva. Nabavljena je potrebna oprema, izvršeno delegiranje sudija i službenih osoba tako da su gotovo besprijekorno organizirana takmičenja:

 a) KUP SRS Federacije BiiH na rijeci „Glini“ domaćin  udruženje „Štuka“ Velika Kladuša,
 b) Prevenstvo mlađih kategorija u plovku U14-U23 rijeka „Bosna“ Maglaj“ domaćin SRD“Bosna„ Maglaj,
c) Prvenstvo SRS Federacije u mušičatenju, rijeka „Lašva“ Vitez, domaćin SRD“Vitez“ iz Viteza,
d) Prvenstvo SRS Federacije za seniore i seniorke plovak rijeka „Bosna“ Žepče, donaćin USR“Bosna „ 
     Žepče,


Sva takmičenja su protekla besprijekorno, osim što je bilo sudijskih grešaka kod podjele priznanja i obračuna rezultata  na prvenstvu u Žepču, za što isključivu odgovornost  snose sudije. Pošto je usvojen novi Pravilnik o disciplinskoj odgovornosti učesnika  sportsko-ribolovnih takmičenja , nadamo se da će i oni koji griješe biti ubuduće sankcionisani.

Osnova karakteristika  takmičenja u 2013 godini je povečan broj učesnika takmičenja( zato što se nije plačala kotizacija), zatim veoma dobro organizirana takmičenja od strane domaćina iz Velike Kladuše, Maglaja, Žepča i Viteza, za što im je Upravni odbor odao  svima priznanje i zahvalnost , a to činimo i ovom prilikom.
Veoma je lijepo kada na jedno prvenstvo dođe 17 ekipa ili 68 takmičara u mušičarenju kao što je to bilo ove godine u Vitezu i sve protekne u veoma korektnom i fer ponašanju i još uz minimalne troškove za što ,za svako
od 4 prvenstva imaju zasluge domaćini takmičenja koji su svojim kadrovskim potencijalima, sponzorima, omogučili ovakav nivo takmičenja.
Na prostoru Federacije BiH u 2013 godini održavala  su se 2 svjetska prvenstva(15 svjetsko prvenstvo invalida i 6. svjetsko prvenstvo veterana u Čapljini  i jedan Jadransko-podunavski KUP u mušičarenju čiji je domaćin bilo OSR“Konjic“ iz Konjica.
Takmičarska i sudijska komisija našeg saveza, izvršile su delegiranje naših sudija u saradnji sa sudijskim koordinacionim  tijelom  na nivou  SRS  BiH. Svi naši sudci na prvenstvima  svijeta u Čapljini i  JPK u Konjicu sve svoje zadatke obavili su besprijekorno, zahvaljujući adekvatnoj pripremi, obuci sudija, izadi uputstava, tabela itd. a sama činjenica da smo na SP veterana u Čapljini osvojili 2. mjesto ekipno na svijetu ,što je naša prva ekipna medalja na SP za BiH, zatim  da je takmičar Gopo Husein  osvojio pojedinačno 3. mjesto na svijetu najbolje govori i o sportskom uspijehu posebno  takmičara iz našeg Federalnog saveza, a da ne govorimo o priznanjima koja su stigla od učesnika iz drugih zemalja pa i samog predsjednika FIPSed Federacije prof. Mateollija.

Nažalost   u vremenu kad pišmo ovaj izvještaj SRS BiH prema našoj članici SRD“Bjelave“ nije izvršio sve  svoje obaveze, i jedan opšti zaključak je da Izvršni komitet SP u Čapljini, njegovi pojedini članovi, nisu korektno obavili svoj zadatak i da se u samoj pripremi ovog prvenstva kasnilo, a poslijedica je da nisu na vrijeme osigurana
sredstva za SP u Čapljini.
 
Na Jadransko podunavskom KUP-u  u Konjicu ,vrlo uspješna bila je naša ekipa iz Bihaća  i pojedinci, osvojeno , drugo mjesto  ekipno i 1 medalja pojedinačno. Organizacija jadransko- podunavskog KUP-a u Konjicu uz pomoć kadrova iz našeg Saveza jedno je od do sad najbolje organiziranih takmičenja u ovoj disciplini.
 
Savez je dao pomoć po planu u 2013 godine svim reprezentativcima BiH koji su iz našeg saveza od po 200 KM
i to za 5 članova reprezentativaca  u plovku, 5 članova SPIN reprezentacije, 3 člana Fly Fishing reprezentacije,
6 članova šaranske reprezentacije BiH, i 5 članove reprezentacije invalida i veterana,ukupno za 24 reprezentativca BiH iz našeg Saveza,  kao potporu za njihov trud i izdvajanje vlastitih sredstava da bi nastupili za BiH na svjetskim i evropskim prvenstvima.

Na ovaj način bar se  moralno  i minimalno, novčano pomoglo reprezentativcima iz našeg saveza da nastupe u reprezentacijama  BiH, a gdje su predstavljali i naš SRS.

U takvom okružju  reprezentativac iz SRD“Rudar Kreka“ dr. Đug Muris osvojio je 4. mjesto na svijetu u konkurenciji preko 200 takmičara iz 37 zemalja , na SP nacija, što je pored osvajanja medalje veterana u ekipnoj  konkurenciji  i Gope Huseina pojedinačno ,naš največi uspijeh na međunarodnom  planu u 2013. godini.

Članica  saveza  OSR“ Konjic“ ,organizirala je  stručnu radionicu na kojoj je uzelo učešće više udruženja sa područja sliva „Neretve“, više naučnih radnika, desetak doktora nauka  i institucija. Tema  skupa bila je  zaštita endemskih vrsta riba na području sliva „Neretve“. Po završetku skupa sačinjeni su Zaključci koji će biti prezentirani ministarstvima i vladi Federacije BiH.

 c) Teći kvartal
U trećem kvartalu organizirana je izvanredna sjednica Upravnog odbora SRS Federacije BiH ,a povod je bila činjenica da  Upravni odbor SRS BiH nije mogao  nikako donijeti odluku o izboru domaćina Svjetskog prvenstva u  mušičarenju, te da su lobiranja pojedinaca do te mjere bila pretjerana i nekorektna , bez uvažavanja uzansi iz 
natječaja, predlaganja takmičarskih staza, koje nisu ni bile predmet natjećaja, suprostavljanja  pojedinaca, a da  bi Upravni odbor SRS BiH , od našeg Upravnog odbora tražio da se članovi upravnog odbora iz Federacije usaglase   i imaju jedinstven stav oko izbora domaćina SP 2015.  
Udruga Mostar, njen član Nikola Puce, je napisao  sam,  kao stav USR“Neretva 1933“  Mostar jedno veoma nekorektno i tendeciozno pismo, od kog se  se Upravni odbor SRS Federacije BiH ogradio i na
izvanrednoj sjednici održanoj 31.08.2013 . i preporučio kako da se ponašaju naši članovi prilikom glasanja  o izboru domaćina SP, prije svega da  poštuju odluke Skupštine iz Donjeg Vakufa, gdje je decidno rečeno kako se moraju ponašati naši delegati u organima SRS BiH i kako zastupati opće interese saveza Federacije  BiH i članica ovog saveza, a ne lične interese i stvarati nepotrebne tenzije i optuživati UO SRS  F BiH i pojedince.
Na sjednici Upravnog odbora  SRS BiH, izabran je domaćin  SP 2015 ,naša članica iz Jajca SRU“Zlatovčica“, glasanjem 9:1 u korist Jajca što najbolje govori o ponašanju članova UO SRS BiH, posebice naših koji su 
prije  Izvanrednog sastanka UO SRS BiH imali oprečna mišljenja i nisu mogli donijeti odluku o izboru domaćina .
Na narednom sastanku UO  SRS BiH, izabran Izvršni komitet SP u Jajcu ,gdje naši članovi u UO SRS BiH , ponovo nisu ispoštovali odluke Upravnog odbora SRS Federacije BiH i Skupštine SRS Federcije  BiH,na sastanku na kojem nije bilo kvoruma, jer nisu bili prisutni članovi UO,Kurtović,Lelić,Oršolić, gdje se izričito zahtijevalo da predsjednik Izvršnog komiteta SP u mušičarenju bude  iz našeg Saveza jer 3 naše članice iz Donjeg .Vakufa, Jajce i Ključa  su neposredni domaćini SP, a ipak je izabran predsjednik tog komiteta iz drugog  entiteta(RS), što je ponovo stvorilo nepotrebne tenzije i  u startu, odustajanje pojedinaca  iz našeg Saveza  koji nešto znaju o Fly Fishingu i mogu pomći,  od rada  na pripremi tog  svjetskog prvenstva ,od kojeg svi mnogo očekuju, a mnogi koče njegove pripreme,a nadamo se da neće i realizaciju.
.
Slobodno se  može reći da već sada  sa pripremama kasni, bar što se tiće izrade materijala za apliciranje i obezbjeđenje potrebnih sredstava .

U trećem kvartalu izvršene su sve potrebne pripreme za  prikupljanje podataka o potrebama štampanja dozvola
za 2014 godinu. Uspostavljen je kontakt sa članicama koje su imale trovanja i štete na ribljem fondu i za njih  prikupljanja potrebna dokumentacija, kako bi ostvarili naknadu štete.   

Upravni odbor je 31.08.2013 godine usvojio  5 pravilnika za sprovođenje takmičenja u SRS Federacije BiH i to
Pravilnike za takmičenje u plovku, Pravilnike za takmičenje invalida, Pravilnik za takmičenja u mušičarenju, Pravilnik  o radu Takmičarske i sudijske komisije, Pravilnik o disciplinskoj odgovornosti učesnika takmičenja, čime su zaokružena  akta za takmičenja i usklađenja sa najnovijim pravilima FIPSed i FIPS-Mouche Federacije. Nosioci  ovog zadatka bili su članovi Takmičarske i sudijske komisije, a pravila su odštampana i besplatno dosta-
vljena svim sudijama u našem savezu.
Svakog 5-tog u mjesecu svim članovima Izvršnog odbora, Predsjedniku Skupštine, dopredsjedniku, članovima nadzornog odbora prezentirano je u pismenoj formi stanje poslovanja Saveza, presjek  obaveza i dugovanja, a
podaci su povremeno objavljivani i na WEB stranici i Facebook profilu SRS Federacije BiH.
Uveden je sistem elektroničkog poslovanja sa  UNION BANKOM čiji smo komitenti tako da su smanjeni  troškovi
provizije banke, a korištenjem SKYPE u stručnoj službi smanjeni su drastično troškovi telefona.

d) Četvrti kvartal
U četvrtom kvartalu intenzivirane su aktivnosti na dobijanju podataka za pripremu štampe, članskih markica za 2014 .godinu, dozvola i ostalog materijala. Pojedina društva veoma neodgovorno naručuju bespotrebno
enormne količine markica, čanskih karata, a to ne utroše , i tako  stvaraju nepotrebne troškove. Istina to uvijek rade ista društva, baš ona koja su inzistirala na Skupštini u Busovači prije tri godine da troškove štampe
obrazaca snosi SRS Federacije BiH, a sad kad je tako, naručuju nepotrebne količine materijala i ne vode
računa o ukupnim trškovima Saveza. Ova praksa se mora u narednoj godini prekinuti.
.
Sa 01.12.2013 izvršena je štampa dozvola za 2014 godinu, a društva iz pregleda, koja  nisu izvršila obaveze , po Odluci Skupštine iz Donjeg Vakufa nisu ni dobila dozvole za 2014 godinu. Poseban je problem u HNŽ  gdje Ministarstvo nije dozvolio isporuku dozvola zbog neplačanja koncesionog prava .
U četvrtom kvartalu izvršena je distribucija Pravila svim sudijama, a  distribucija dozvola izvršena je za 9 kantona-
županija, tako da su se gotovo  više od  dvije trećine društava stekli uslovi da se sa 1 januarom/siječnjom počnu
prodaju dozvola i učlanjenje novih članova za 2014 godinu.
Sa 31. 12. 2013 godine sve obaveze Savez Federacije je izvršio . Na vrijeme su obavljeni popisi i utvrđena  inventurna stanja, utvrđen popis  sredstava za otpis koji je svojom odlukom Upravni odbor  potvrdio. 

Aktivnost članova upravnog odbora je zadovoljavajuća i svi članovi Upravnog odbora  izvrašavaju  potrebne zadatke.
Na  zadnjoj sjednici Upravnog odbora zaključeno je  da i pored korektnih prijedloga iz udruga , posebno iz  ZE-DO kantona, da se ne pristupa izmjeni Staruta, dok se ne donese novi Zakon o slatkovodnom ribarstvu, a da se u međuvremenu komisiji UO dostavljaju prijedlozi koji bi se ugradili u Statut.
Na zadnjoj sjednici Upravnog odbora, pored razmatranja  izvještaja o radu za  2013 godinu, ocjenio je rad naših delegata u Upravnom odboru SRS BiH (iako niu dostavili izvještaje o svom radu kako je Skupština tražila)  i konstatirao da tu ima dosta problema i da naši delegati u Upravnom odboru SRS Bosne i Hercegovine, pojedini ,ne zastupaju stavove SRS Federacije BiH. Na sjednici su ,donesene  Odluke o dodjeli nagrada i priznanja za 2013 godinu, te odluke o pomoći  za poribljavanje i zaštitu ribljeg fonda
za 2013 godinu prema pristiglim zahtijevima.
Upravni odbor je donio odluku da se određen broj pojedinaca sudija koji su prestali da sude, nagradi, dodjelom Zahvalnice koja će biti uručena na Skupštini SRS Federacije i bar na taj način oduži za njihov dugogodišnji doprinos razvoju sportskog ribolova u Federaciji.
STRUČNA SLUŽBA SRS FEDERACIJE BiH
Stručna služba u kojoj je jedan stalno zaposleni radnik(sekretar) odradila dobro svoj posao. Vođeno je računa o 
svim troškovima, a urađene su i 2(dvije aplikacija) za dodjelu pomoći  kod  BH TELEKOM.a od kojih smo dobili donaciju od 1.000  KM i ministarstva okoliša i turizma Federacije  , aodržan  je sastanak sa predstavnicima tog Ministarstva i data nam podrška , međutim ,nismo dobili sredstva, a niti kakav odgovor vezan za našu aplikaciju 
Poslovni prostor je fizički zaštičen, a također osiguran kod osiguravajuće kuće SA- OSIGURANJE  jer je bilo u toku 2013 godine pokušaja provale u poslovni prostor saveza. Nabavljen je još jedan LAP TOP računar, tako da je Savez potpuno informatički opremljen,a nabavljene su vage, mreže,foto aparat,  odštampana Pravila za takmičenja(5 pravilnika), urađeni testovi za polaganje sudijskih ispita itd. Sve obaveze prema zaposlenom radniku su isplačene, plate i porezi itd..
Od porezne uprave  Kantona Sarajevo, traženo je u trećem kvartalu da se na temelju Uredbe vlade Federacije da se izda rješenje o oslobađanju plačanja kamate na porez, za koju smo imali rješenjem  o uplati 12.000 KM, poreza koji nije bio plačen u periodu 2007-20008  i još nismo dobili rješenje o oslobađanju plačanja kamate na neplačena kamatu na glavnicu, jer to porezna uprava  kantona Sarajevo do danas nije uradila.
Stručna služba posebno je uspostavila dobru suradnju sa djelatnicima zaduženim za Sportski ribolov u kantonalnim ministarstvima, a posebno u Federalnom ministarstvu , gdje treba posebno istaći  suradnju sa gospođom  Tinom Orahovac  i gosp. Anđelić Matom., te sa djelatnicima na poljoprivrednom Fakultetu u Sarajevu Mr.Osmanagićem, na  PMF dr. Ademom   Hamzićem   i na fakultetu u Mostaru sa prof. Jerkom  Pavličevićem , kako na pripremi i reviziji i izradi  ribolovnioh osnova tako i na suradnji sa  FAO organizacijom UN oko snimanja stanja  sportskog  ribolova u BiH,radi osiguranja potpora iz IPA fondova..
NADZORNI ODBOR
 Nadzorni odbor je prekontrolirao poslovanje  iz  2013. godine, a tokom godine svakog 5-tog u mjesecu sva tri
člana Nadzornog odbora dobivala  E-mail porukom  detaljne Izvještaje o radu saveza i Finansijskom poslovanju u 2013 godini. Na  temelju pregleda rada i poslovanja Nadzorni odbor ce svojim nezavisnim  mišljenjem informisati   Skupštinu Saveza  na sjednici  u februaru 2014. godine, te dati primjedbe i sugestije na rad  saveza .
IZVRŠENJE OBVEZA u 2012. GODINI
Sportsko ribolovni savez  Federacije  BiH,je sve svoje obveze izvršio u planiranim rokovima i završio 
poslovnu 2013 godinu pozitivno. stvareni su slijedeći finansijski efekti:
Planirani prihodi u 2013.godini.......................................101.039,56   KM
Ostvareni prihodi u 2013.g..............................................94.319,82    KM
Index ostvarenja plana....................................................      93,23   KM
Planirani rashodi u 2013.godini........................................102.039,56 KM
Ostvareni rashodi u 2013 godini.........................................89.488,13 KM
Index ostvarenja rashoda u 2013, godini.........................    87,69 % KM
Stanje potraživanja 10.01.2014..........................................14.612,50 KM
Sportsko ribolovni savez prenio je iz 2013 godine plačanje slijedečih  obacveza
- Obaveze prema SRS BiH-članarina za 2013.g....................2000,00 KM
-Plačanje  štampe dozvola za 2014.nije bilo računa).......... ... 107,46 KM
Uplata SRS BiH nije izvršena po Zaključku Upravnog odbora , jer se tražilo  da SRS BiH, a to je u više navrata traženo i od naših članova u UO SRS BiH, posebno dopredsjednika, da se dostavi plan prihoda SRS BiH, iz kog
se vidi dinamika uplate sredstava i ostalih članica SRS BiH, jer se isti podatak permanentno krije ili se nema uvid u njega , ai sve članice SRS BiH , a osnivači saveza ne izvršavaju svoje obaveze ravnomjerno.
 Nadamo se da će delegati Skupštine svojim konstruktivnim prijedlozima ukazati prije svega Upravnom odboru 
na aktivnosti koje treba poboljšati u 2014 godine i planirati kako bi još više doprinjeli razvoju Sportskog ribolova
 BISTRO!! 
 PREDSJEDNIK SRS FEDERACIJE BIH                                                       PREDSJEDNIK SKUPŠTINE                                            

         Marcel Kučinski                                                                                               MITKO PIRKIĆ   

